
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

TAJUK KHUTBAH JUMAAT  
 

Siri: 41/2021 

 
 

MATA YANG TERPELIHARA 

 
 

15 Rabiul Awal 1443 H 

Bersamaan 

22 Oktober 2021 
 
 

 

DIKELUARKAN OLEH: 

 

JABATAN HAL EHWAL AGAMA  

TERENGGANU 

PERINGATAN: 
Adalah diingatkan bahawa sebarang penambahan dan 

pemindaan terhadap isi kandungan teks khutbah yang 

telah disediakan oleh Jabatan Hal Ehwal Agama 

Terengganu adalah DILARANG. 
 

 Khatib yang bertugas hendaklah menyemak kembali 

RUKUN, AYAT AL-QURAN dan helaian muka surat yang 

diterima. Pastikan teks dibaca terlebih dahulu sebelum 

menyampaikan khutbah. 

KHUTBAH PERTAMA 

 
 

يحنَ كُلَ هَ وَلَوح كَرَ  قََ  ليَُظحهَرَهُ عَلَى الدَ  دَُى وَدَيحنَ الْح لَهُ بَِلْح دُ لَِلّهَ الهذَيح أَرحسَلَ رَسُوح مَح هَ الحكَافَرُوحنَ اَلْح  

دَهُ لَا شَريَحكَ لَهُ. وَأَ  اللهُ وَحح هَدُ أَنح لَا إَلَهَ إَلا   لهُُ  أَشح هَدُ أَنه مَُُمهدًا عَبحدُهُ وَرَسُوح الَلههُمه شح
مَ الد يحن  سَانٍ إَلََ يَ وح  صَلَ  وَسَلَ مح عَلٰى سَيَ دَنََ مَُُم دٍ وَعَلَى آلَهَ وَأَصححَابهََ وَمَنح تبََعَهُمح بََِحح

يَ بتََ قحوَى اللهَ  ن وَطَ اَمها بَ عحدُ ، فَ يَا عَبَادَ اَلله، اُوحصَيحكُمح وَاَيَّه لَحُوح اعَتَهَ لَعَلهكُمح تُ فح  

 

Sidang jumaat yang dirahmati sekalian,  

Marilah sama-sama kita bertakwa kepada Allah SWT dengan mengabdikan diri 

kepadaNya, melaksanakan segala perintahNya dan meninggalkan segala 

laranganNya. Mudah-mudahan kita meraih kebahagian di dunia dan akhirat. 

Mimbar Jumaat pada hari ini ingin mengupas satu khutbah bertajuk: 

                                      “Mata Yang Terpelihara”. 

Kaum muslimin yang dikasihi, 

Pedoman Nabi saw sentiasa membawa pencerahan kepada cara hidup terbaik 

yang menjamin keselamatan dan meraih keuntungan serta mengundang 

kebahagian dunia akhirat.Pada hari yang mulia ini, marilah sama-sama kita 

mengambil renungan dari panduan nabawi yang diriwayatkan:   

 : عَن مُعَاوَيةَ بن حيدة رَضَي الله عَنهُ قَالَ قَالَ رَسُول الله صلى الله عَلَيحهَ وَسلم
 يَةَ شح خَ  نح مَ  تح بَكَ  يح  وَعَ   ،اللهَ  لَ سَبَيح  فَح  تح سَ رَ حَ  يح  عَ   ،النهارَ  مُ هُ ن ُ ي ُ ى أَعح رَ لا ت َ  ثَلََثةَ  

 اللهَ  مَ ارَ مََُ  عَنح  تح فه كَ   يح  وَعَ   ،اللهَ 
 

Maksud:Dari  Mu’awiyah bin Haidah ra berkata, sabda Rasulullah saw: “Tiga jenis 

mata yang tidak akan melihat neraka: Mata yang berjaga malam  di jalan Allah, 

mata yang menangis kerana takutkan Allah dan mata yang menahan dari perkara 

yang diharamkan  Allah”.  

                                                            (Hadis riwayat At-Tabarani dan Abu Ya’la) 

 

Hadis ini mengandungi sanjungan kepada sifat mujahadah dalam diri seorang 

muslim untuk melaksanakan komitmen ketaatan dan menanggung kepayahan 

serta kepenatan di jalan Allah swt dengan tiga amalan berfadhilat besar melalui 

pancaindera mata penglihatan.  

Pertama: Berjaga malam untuk mengawasi tugasan jihad fisabilillah, bertujuan 

menjaga pengkalan, mengawasi tugasan agama dan dunia serta memelihara 

nyawa, harta dan kehormatan umat dan negara.  

Kedua: Menangis kerana merasai kemegahan dan keagungan tuhan pencipta 

serta kegerunan kepada kekuasaan Allah swt.  

Ketiga: Menundukkan pandangan menahan penglihatan dari perkara-perkara 

haram.  

Ganjaran kepada kesukaran melaksanakan semua tugasan ini ialah 

terpeliharanya jenis-jenis mata yang disebutkan di atas dari melihat neraka, 

apatah lagi untuk diazabkan dengan seksaannya. Apabila anggota mata 

terselamat, ia bermaksud tuannya juga semestinya terselamat.  

 

Sidang Jumaat hafizakumullah. 

Ketiga-tiga jenis mata ini dipeliharai oleh tuannya untuk melaksanakan tugasan 

agama walaupun terpaksa menghadapi kepenatan dan kesukaran. Maka balasan 

Allah sebagai timbal balas yang sama iaitu memelihara jenis-jenis mata ini dari 

melihat neraka dan disentuh oleh seksaannya.  

Pertama: Mata yang berjaga malam di jalan Allah. 

Yang dimaksudkan dengan tugasan ini ialah memelihara dan menjaga 

keselamatan kaum muslimin di pengkalan dan perkubuan, juga daerah 

penguasaan umat Islam dari pencerobohan musuh, pencabulan pihak luar 

dengan apa cara sekalipun. Tugasan ini seringkali memaksa pihak pelaksananya 

untuk berjaga malam dan bersengkang mata.Komitmen ini datang dalam 

pelbagai bentuk: 

1- Mengajar dan memberi faham urusan agama dan segala ilmu yang 

bermanfaat, sama ada berbentuk fardu ain atau fardu kifayah.  

2- Melaksanakan tugasan dan penjawatan yang diamanahkan kepada setiap 

orang Islam di lapangan masing-masing seperti pemerintah bersama rakyat 

jelata, lelaki bersama kaum keluarga, kejiranan dalam persekitarannya, 

persahabatan bersama kelompoknya dan lain-lain ikatan kemanusiaan dan 

kemasyarakatan yang memerlukan setiap muslim bertanggungjawab dengan 

amanah jagaannya. 

3- Berjihad di medan perang dan bertugas di kubu-kubu dan sempadan-

sempadan daerah negara Islam, demi menjaga kedaulatan, kehormatan maruah, 

nyawa dan harta dari diceroboh musuh dan diganggu-gugat oleh pihak yang 

mendatangkan ancaman dan gangguan keselamatan.  

4- Berkhidmat untuk maslahat umum kaum muslimin dan kerajaan Islam dalam 

pelbagai lapangan yang berbentuk fardhu kifayah seperti sektor kesihatan, 

pendidikan, ekonomi, sosial dan lain-lain yang menjadi keperluan dalam urusan 

kehidupan dan pentadbiran kaum muslimin. 

Dalam hadis-hadis disebut kelebihan melaksanakan komitmen ini sebagai fadhilat  

ribat atau murabatah seperti hadis Fudhalah bin ‘Ubaid, sabda Nabi saw yang 

bermaksud: Setiap si mati akan ditutup amalannya kecuali ahli ribat (yang 

menahan diri bertugas) di jalan Allah. Maka dikembangkan amalnya sehingga hari 

kiamat dan diberi keamanan kepadanya dari fitnah kubur. 

                                                          (Hadith riwayat Abu Dawud dan al Tirmizi) 

Kaum muslimin yang diberkati, 

Kedua: Mata yang menangis lantaran takutkan Allah. 

Ketakutan ini yang lahir dari mengenali Allah dengan kesempurnaan dan 

kemegahannya, juga limpahan nikmat tuhan ke atas dirinya, di samping sedar 

dengan kekurangan sifat syukur di dalam diri sendiri. Ini semua membawa kepada 

ketakutan dan kegerunan di dalam hati sanubari untuk sentiasa ingat kepada 

kebesaran sang pencipta, lalu mengalirlah air mata tangisan perhambaan. Firman 

Allah menceritakan sifat golongan seperti ini, dalam Surah Al-Mukminun ayat 57-

61 yang bermaksud: Sesungguhnya orang-orang yang sentiasa bimbang 

disebabkan takut kepada (kemurkaan) Tuhan mereka; Dan orang-orang yang 

beriman kepada ayat-ayat Tuhan mereka; Dan orang-orang yang tidak 

mempersekutukan sesuatu yang lain dengan Tuhan mereka; Dan orang-orang 

yang memberi apa yang mereka berikan sedang hati mereka gementar kerana 

mereka yakin akan kembali kepada Tuhan mereka; Mereka itulah orang-orang 

yang segera mengerjakan kebaikan, dan merekalah orang-orang yang 

mendahului pada mencapainya. 

 

Aisyah r.a berkata : Pernah aku bertanya Nabi saw “Wahai Rasulullah, Allah 

berfirman (bermaksud) : “Dan orang-orang yang memberi apa yang mereka 

berikan sedang hati mereka gementar kerana mereka yakin akan kembali kepada 

Tuhan mereka;” 

Adakah mereka berzina, minum arak dan mencuri ? Sabda Nabi saw: “Tidak 

wahai Binti As-Siddiq. Sebaliknya mereka berpuasa, bersembahyang, 

bersedekah, namun ketakutan dan kebimbangan jika dia tidak diterima 

(dimakbulkan) dengan amalannya tadi. 

                                                                                    (Hadith riwayat al-Tirmizi) 

Al-Hasan al-Basri menafsirkan ayat ini dengan berkata: “Mereka beramal dengan 

ketaatan dan bersungguh di dalamnya, namun takut amalannya ditolak. 

Seseorang mukmin menghimpunkan antara amal terbaik dan ketakutan. 

Sementara munafik pula menghimpunkan amalan buruk dan rasa aman (tidak 

akan di azab).  

 

Hadirin sidang Jumaat yang dirahmati, 

Ketiga: Mata yang menahan dari memandang perkara haram. 

Ianya boleh berlaku dalam beberapa situasi: 

Pertama: Menahan pandangan dari melihat perkara yang tidak dihalalkan kecuali 

dengan alasan darurat.  

Kedua: Menahan pandangan berhasad dengki dengan nikmat yang dikurniakan 

kepada orang lain.  

Ketiga: menjaga mata dari melihat perhiasan dan kecantikan dunia sehingga 

ianya memperdayakan atau menguasai hati sanubari. Firman Allah dalam surah 

Taha, ayat 131 pula, Allah swt berfirman : 

ڱ ڱ ں ں ڻ ڻ ڻ ڻ ۀ ۀ ہ ہ ہ ہ ھ ھ 

 ھ ھ ے ے

Bermaksud: “Dan janganlah engkau menujukan pandangan kedua matamu 

dengan keinginan kepada apa yang telah Kami berikan kepada beberapa 

golongan dari mereka yang kafir itu menikmatinya, yang merupakan keindahan 

kehidupan dunia ini, untuk Kami menguji mereka padanya; sedang limpah kurnia 

Tuhanmu di akhirat lebih baik dan lebih kekal.” 

Sayyidina Umar ra pernah melihat ruang bilik Nabi saw yang sangat sederhana 

dan bekalan makanan yang sangat zuhud sehingga dia menangis. Nabi saw 

bertanya “Apakah yang menyebabkan engkau menangis?” Umar menjawab 

“Kisra dan Qaisar berada dalam kenikmatan sedang engkau pula sebagai pilihan 

Allah dalam keadaan begini”. Nabi saw bersabda “Adakah engkau dalam syak 

wasangka wahai Ibnu Al-Khattab? Mereka itu adalah kaum yang dipercepatkan 

nikmat untuk mereka dalam kehidupan dunia.” Hadith riwayat al Bukhari dan 

Muslim. 

Kaum muslimin yang dimuliakan.  

Menjaga pandangan mata menurut syariat Islam dan pedoman sunnah Nabi saw 

menatijahkan beberapa keistimewaan.  

Pertama: Kekuatan dan kemanisan iman yang menatijahkan kecergasan untuk 

sentiasa melakukan ketaatan dan kebajikan.  

Kedua: Terpelihara dari kecelaruaan fikiran dan kelemahan jiwa serta keras hati 

yang membawa kepada kelesuan dan kelembapan serta kedangkalan.  

Ketiga: Bertambah taufiq dan bantuan kemudahan tuhan untuk ringan tulang 

dalam melakukan ketaatan dan kebaikan.  

Keempat: Terselamat dari kesedihan dan kepiluan. Sebaliknya diberi ganjaran 

dengan kegembiraan dan kebahagiaan di dunia dan akhirat. 

Kelima: Terpelihara dari dosa dengan terjaganya batasan halal dan haram yang 

meningkatkan syakhsiah diri dengan sentiasa menjulang syariat dan meninggikan 

perintah agama. 

 

 أَعُوذُ بَِلِلّهَ مَنَ الشهيحطاَنَ الرهجَيمَ 

ٱ ٻ ٻ ٻ ٻ پ پ پ پ ڀ ڀ ڀ ڀ ٺ ٺ ٺ 

ٺ ٿ ٿ ٿ ٿ ٹ ٹ ٹ ٹ ڤ ڤ ڤ ڤ ڦ ڦ ڦ 

 ڦ ڄ ڄ ڄ ڄ ڃ ڃ ڃ
 

Bermaksud : “Dan apabila mereka mendengar Al-Quran yang diturunkan kepada 

Rasulullah (Muhammad, s.a.w), engkau melihat mata mereka mencucurkan air 

mata disebabkan apa yang mereka ketahui (melalui Kitab mereka) dari kebenaran 

(Al-Quran), sambil mereka berkata: "Wahai Tuhan kami, kami beriman (kepada 

Nabi Muhammad dan Kitab Suci Al-Quran), oleh itu tetapkanlah kami bersama-

sama orang-orang yang menjadi saksi (yang mengakui kebenaran Nabi 

Muhammad s.a.w)."Dan tidak ada sebab bagi kami tidak beriman kepada Allah 



9 

 

dan kepada kebenaran (Al-Quran) yang sampai kepada kami, padahal kami ingin 

(dengan sepenuh-penuh harapan), supaya Tuhan kami memasukkan kami (ke 

dalam Syurga) bersama-sama orang-orang yang soleh" 

                                                                               (Surah al-maidah ayat 83-84) 

 

 بَِرَكَ اللهُ لِ وَلَكُمح فَ الحقُرحآنَ الحعَظَيحمَ.
كُ  كََيحمَ.ونَ فَعَنَِ وَاَيََّ  رَ الْح  مح بِاَ فَيحهَ مَنَ الآيََّتَ وَالذ كَح

 وَتَ قَبهلَ الله مَنَِ  وَمَنحكُمح تَلَوَتَهُ اَنههُ هُوَ السهمَيحعُ الحعَلَيحمُ.
لَمَاتَ  َ وَالحمُسح لَمَيح تَ غحفَرُ اَلله الحعَظَيحمَ لِح وَلَكُمح وَلَسَائَرَ الحمُسح لِ هَذا وَأَسح لُ قَ وح أقُ وح

رُ الرهحَيحمُ.وَالح  هُ إنههُ هُوَ الحغَفُوح تَ غحفَرُوح مَنَاتَ فَاسح َ وَالحمُؤح مَنَيح  مُؤح

KHUTBAH KEDUA 

دُ  مَح َ  لَِلّهَ  الْح هَدُ . رَبَ  الحعَالَمَيح دَهُ  اللهُ  إَلا إَلَهَ  لا أَن وَأَشح هَدُ  ،لَهُ  شَريَحكَ  لا وَحح  أَنه  وَأَشح
لهُُ وَرَ  هُ عَبحدُ  مَُُمهدًا سَيَ دَنََ   آلَهَ  وَعَلَى مَُُمهدٍ، سَيَ دَنََ  عَلَىوَبَِرَكح  وَسَلَ مح  صَلَ   اللههُمه . سُوح

حَابَهَ  َ. وَأَصح  أَجْحَعَيح
نَ. الِلّهَ  ات هقُوا! الله عَبَادَ  فَ يَا بَ عحدُ، أَمها  فَ قَدح فاَزَ الحمُت هقُوح

 

َ  مَعَاشَرَ  لَمَيح   الله، رَحََِكُمُ  الحمُسح

Marilah juga kita memperbanyakkan ucapan selawat dan salam kepada Rasulullah 

SAW sebagaimana firman Allah dalam surah al-Ahzab ayat 56: 

 ڇ ڄ ڄ ڄ ڄ ڃ ڃ ڃ ڃ چ چ چ چ ڇ ڇ

 نََ دَ يَ  سَ  لىَ عَ  تَ يح له ا صَ مَ كَ ،  دٍ مه  مَُُ نََ دَ يَ  سَ  آلَ  لىَ عَ وَ  ،دٍ مه  مَُُ نََ دَ يَ  ى سَ لَ عَ اللههُمه صَلَ  
 نََ دَ يَ  سَ  آلَ  لىَ عَ وَ  ،دٍ مه  مَُُ نََ دَ يَ  سَ  لىَ عَ  كح رَ بَِ وَ ، مَ يح اهَ رَ ب ح  إَ نََ دَ يَ  سَ  آلَ  لىَ عَ وَ  ،مَ يح اهَ رَ ب ح إَ 

َ مَ الَ عَ  الح فَ  مَ يح اهَ رَ ب ح  إَ نََ دَ يَ  سَ  آلَ  لىَ عَ وَ ، مَ يح اهَ رَ ب ح  إَ نََ دَ يَ  سَ  لىَ عَ  تَ كح رَ ا بَِ مَ كَ ،دٍ مه مَُُ   ،يح
يحد     مَََيحد .إَنهكَ حََِ

 َ مَنَيح مَنَاتَ، اللههُمه اغحفَرح لَلحمُؤح َ  وَالحمُؤح لَمَيح لَمَاتَ  وَالمسُح هُمح  ،وَالحمُسح يَاءَ مَن ح  الَأحح
يحع  قَريَحب  مََُ  ،وَالَأمحوَاتَ  عَوَاتَ إَنهكَ سَََ  .يحبُ الده

 

 .كَ يحُ غَ  هُ فُ رَ صح لا يَ  امَ  اءَ شَ حح فَ الح وَ  ءَ بَِ وَ الح وَ  لَءَ بَ ا الح نه عَ  عح فَ ادح  مه هُ الله 
 فَ اشح  مه هُ الله . امَ قَ سح الأَ  ئَ ي َ سَ مَن وَ  امَ ذَ الحُ وَ  ونَ نُ الحُ وَ  صَ البََ  نَ مَ  كَ بَ  وذُ عُ  ن َ نَه إَ  مه هُ الله 
 .انَ بَ  لَ زَ ا ن َ يمَ ا فَ نَ بَ  فح طُ الح وَ  ،نََ تَ وح مه  مح حَ ارح  وَ انََ ضَ رح مَ 
 

فَظح مَوحلانََ الحوَاثَقَ بَِللَ  زَانَ  لحطاَنَ السُ  اللههُمه احح مَ اَ  ،زيَحنَ الحعَابَدَيحنَ  مَي ح بحنَ الحمَرححُوح
تَفَيح بَِلَل شَاه، وَأنَحزَلَ الرهحِحَةَ عَلَيحهَ وَعَلَى  مَُحمُودَ  لحطاَنَ سُ ال نُ وحر  لحطاَنةََ سُ الالحمُكح

 .وانُضَغْرَتَ زاَهَرَة، سُلحطاَنةََ 
 

لَهُ وَرَعَ  فَظح أَوحلادَهُ وَأَهح لَمَاتَ فَ الدُن حيَا وَالآخَرَةَ، وَاحح َ وَالحمُسح لَمَيح ايََّهُ مَنَ الحمُسح
تََكَ  َ. بَرَحِح   يََّ أَرححَمَ الرهاحََِيح

دَ  فَظح وَلِه الحعَهح اَعَيحلَ  مَُُمهدَ  وكُغْتَ اللههُمه احح زَانَ  لحطاَنَ سُ ال بحنَ الحوَاثَقَ بَِللَ اَ  إَسَح  مَي ح
 .زيَحنَ الحعَابَدَيحنَ 

Ya Allah selamatkan kami dan seluruh ummah Islam di mana jua mereka berada. 

Satukanlah persaudaraan dan perpaduan ummat Islam dengan ikatan yang erat dan 

kukuh. Mantapkanlah  iman kami dan teguhkanlah pegangan kami menurut ahli 

sunnah wal jamaah, peliharakanlah kami dari amalan dan pegangan aqidah yang 

menyeleweng.  

 

Ya Allah, bantu dan kasihilah kami dan seluruh ummat Islam dari kesusahan, wabak 

dan bala bencana. Lenyapkanlah wabak covid 19 dari bumiMu ini Ya Allah.. Ya 

Rahman.. Ya Rahim.. 

 

  ا فَ الدُن حيَا حَسَنَةً وَفَ الآخَرَةَ حَسَنَةً وَقَنَا عَذَابَ النهارَ.ربَ هنَا آتنََ 
  .مَ له سَ وَ  هَ بَ حح صَ وَ  هَ لَ آ ىلَ عَ وَ  دٍ مه مَُُ  نََ دَ يَ  سَ  ىلَ عَ  اللهُ  ىله صَ وَ 

 َ دُ لَل رَبَ  الحعَالَمَيح مَح  .وَالْح
 

 عَبَادَ اَلله!
هُ عَلَى نعََمَهَ يَزَدحكُمح، اذُحكُرُوحا اَلله الحعَظَيحمَ يَذحكُرحكُمح، كُرُوح  وَاشح

نَ. نَ عُوح بَُ، وَاللهُ يَ عحلَمُ مَا تَصح رُ اَلله أَكح  وَلَذكَح

 

ا إَلََ صَلَتَكُمح ق ُ  مُوح  يَ رححَِحكُمُ الله. ،وح


